
തലശ്ശേരി രേഖകൾ 383

ആളുകൾ എതാൻ വന്നു എന്നുണ്ടായാൽ ആ വർത്തമാനം പാലെരി നായരിക്ക
 ബൊധിപ്പിക്കയും ഞാൻ പയ്യർമ്മലഇൽ വന്നിരിക്കുന്ന സങ്ങതി കൂത്താളി നായർക്കും
 അറിഇക്കയും അതിനിടഇൽ ഉണ്ടായി വരുന്നത ഒക്കയും നമുക്ക എഴുതി അയക്കയും
 വെണം. എന്നാൽ കൊല്ലം 973 മത മീനമാസം 28 നുക്ക ഇങ്കിരിയസ്സ കൊല്ലം 1798 ആമത
 അപിരീൽ മാസം 7 നു എഴുതിയത.

1031 ആമത രാജശ്രി വടെക്കെ അധികാരി തലച്ചെരി തുക്കടി സുപ്രഡെണ്ടെർ
 കൃസ്തൊപ്പർ പീലി സ്സായ്പു അവർകൾ വയ്യപ്പുറത്ത കുഞ്ഞിപ്പക്കി ദൊറൊഗക്ക എഴുതിയ
 കല്പനക്കത്ത. എന്നാൽ പൊക്കനാശാരീന്റെ വീട പൊളിച്ച പലചരക്കുകൾ അവിടന്ന
 എടുത്ത കട്ടുകൊണ്ടു പൊയതകൊണ്ട കുന്നുമ്മൽ മൊയിതിയെനെ വിസ്താരം കഴിപ്പാൻ
 തനിക്കു കല്പിച്ച അയച്ചിരിക്കുന്ന. സാക്ഷിക്കാരൻന്മാര വിളിക്കുന്ന സമയത്ത ഉടനെ
 വരികയും ചെയ്യും. എന്നാൽ കൊല്ലം 973 ആമത മീനമാസം 29 നു അപിരീൽമാസം 6 നു
 എഴുതിയത.

1032 ആമത മഹാരാജശ്രീ വടെക്കെ അധികാരി തലച്ചെരി തുക്കടി സുപ്രഡെണ്ടെർ
 കൃസ്തൊപ്പർ പീലി സായ്പു അവർകൾ വയ്യപ്പുറത്ത കുഞ്ഞിപ്പക്കി ദൊറൊഗക്ക എഴുതിയ
 കല്പനക്കത്ത. എന്നാൽ കുഞ്ഞമ്മതിന്റെ വീട്ടിൽനിന്ന കുഞ്ഞമ്മതിനുള്ള വസ്തുക്കൾ
 എതാൻ തുവാല കട്ടുകൊണ്ടു പൊയ കാര്യത്തിന പന്തക്കൽ പള്ളീനയും എടക്കണ്ടി
 കുഞ്ഞാലീനയും വിസ്താരം കഴിപ്പാൻ തനക്ക കൊടുത്തയച്ചിരിക്കുന്ന സാക്ഷിക്കാരെ
ന്മാര വിളിക്കുമ്പൊൾ ഉടനെ വരികയും ചെയ്യും. എന്നാൽ കൊല്ലം 973 ആമത മീനമാസം
 29 നുക്ക ഇങ്കിരിയസ്സു കൊല്ലം 1798 ആമത അപിരീൽ മാസം 8 നു എഴുതിയത.

1033 ആമത മഹാരാജശ്രീ ബഹുമാനപ്പെട്ടെ വടെക്കെ അധികാരി പീലി സ്സായപു
 അവർകളെ സന്നിധാനത്തിങ്കൽ ബൊധിപ്പിപ്പാൻ അണിആറത്ത നാരങ്ങൊളി നമ്പ്യാറ
 എഴുതിയ അരജി. മഹാരാജശ്രീ സായ്പു അവർകളുടെ കല്പന വന്ന. നാം വടകര വന്ന
 സായ്പു അവർകള കണ്ടാരെ ആതിയെ പഇമാശി ആക്കണ്ടതിന കല്പന കൊടുത്ത
 പഇമാശിക്ക ആള അയക്കാമെന്ന. ആ വർത്തമാനത്തിന വെഗം നമ്പ്യാറെ അടുക്ക
 കല്പന എത്തിക്കാമെന്നും ബഹുമാനപ്പെട്ടെ സായ്പു അവർകൾ കല്പിച്ച നാം ഇങ്ങൊട്ട
 പൊരികയും ചെയ്തു. ആതിയെ പഇമാശി ആക്കുന്നതിന ഇന്നെപ്രകാരമെന്ന സായ്പു
 അവർകളുടെ കല്പന വരായ്കകൊണ്ട വളര സങ്കടമാകുന്ന. രണ്ടു ഗഡുവിന്റെ
 ഉറുപ്പിക ബൊധിപ്പിക്കെണ്ടതിന പഇമാശി ആക്കായ്കകൊണ്ട വളര സങ്കടമായിരി
ക്കുന്ന. അധികം ചാർത്തിയാൽ ഞാങ്ങൾക്ക തന്നെ കഴികയുമില്ല എന്ന കുടികൾ
 തകറാറായി പറയുന്ന. ശെഷം തീയറ കുടിക്കും മാപ്പളമാരെ കുടി വാണിഭം ചെയ്യുന്ന
 പൊരക്ക എല്ലാടെയും പൊലെ അല്ലാതെകണ്ട അധികം ഒരെ ഉറുപ്പിക ജന്മി അവ
കാശമായതും ഇതൊക്കയും മഹാരാജശ്രീ സായ്പു അവർകളുടെ ദെയ വളര ഉണ്ടായി
 കല്പന ആക്കി ആതിയെ പയിമാശി ആയി എടവലം പൊലെ നമുക്ക ആക്കി തരണ്ടി
 ഇരിക്കുന്ന. മഹാരാജശ്രീ സായ്പു അവർകളുടെ കടാക്ഷം ഉണ്ടായിട്ട ഇക്കാരിയത്തിന
 കല്പന വരാറാകയും വെണ്ടിഇരിക്കുന്നു. ബെഹുമാനപ്പെട്ടെ സായ്പു അവർകളെ
 
കൃപകടാക്ഷം ഉണ്ടായി നമ്മെ രെക്ഷിച്ചി കൊള്ളുകയും വെണം. എന്നാൽ കൊല്ലം 973
 ആമത മീനമാസം 30 നു എഴുതി വന്നത. പെർപ്പാക്കിയത.

